
Che elev ak fanmi,

Depatman edikasyon Vil Nouyok ak Biwo majistra a pran angajman pou pwoteje dwa chak elév nan Vil Nouyok ki nan lekol
leta, kelkeswa kondisyon imigrasyon yo, peyi yo soti oswa relijyon yo. Lakou Siprém Etazini rekonét tou enpotans edikasyon
leta pou tout elev, ladan elév ki pa gen papye. Pitit ou a se premye priyorite nou, epi n ap fé tout sa nou kapab pou pwoteje
dwa sa a ak asire tout elev jwenn edikasyon bon kalite.

Nou gen fyéte pou divesite nou genyen nan vil Nouyok. Paran, elev, direkte lekol, pwofesé ak 1ot manm estaf ki se imigran yo
tout kontribye pou fé lekol nou yo, ak vil Nouyok, kote eksepsyonél ak dinamik yo ye a. Kelkeswa fanmi w te rive sa gen 100
ane oswa 100 jou — se Nouyoke ou ye — epi nou kanpe avek ou.

Pou ede asire tout timoun kontinye aprann nan yon anviwonman akeyan, an sekirite, nou bay manm estaf nan lekol nou yo
lod sa a:

Menm jan an nou te toujou feél la, estaf DOE p ap poze kesyon ni ekri sou dosye enfomasyon sou kondisyon imigrasyon yon
elév oswa sou kondisyon imigrasyon manm fanmi li. Si ou gen enfomasyon sansib, ladan kondisyon imigrasyon, sou ou oswa
sou fanmi w, régleman sou vi prive Vil la ak Régleman Chanselye a mande pou nou kenbe sa konfidansyel.

Estaf DOE p ap bay ajan Anfosman imigrasyon ak dwan Immigration and Customs Enforcement (ICE) aksé nan enfomasyon sa
yo. Menm jan avek Iot ajans anfosman Iwa, yo p ap pémeét ICE gen aksé nan lekol san otorite legal apwopriye. Si ajan ICE ale nan
yon lekol nan objektif anfosman imigrasyon, y ap refere yo bay direkte lekol la, ki limenm ap pran aksyon apwopriye a.

Estaf DOE p ap pibliye enfomasyon elev amwenske lalwa oblije sa.

Nenpot moun nan lekol nou yo k ap chéche sévis legal imigrasyon, n ap refere yo bay ActionNYC. ActionNYC se you
pwogram ki ofri &éd legal imigrasyon gratis, an konfyans, ki soti nan 6ganizasyon kominoté moun fé konfyans nan kominote w
la ak nan lang ou pale a.

Tout moun ki rete Nouyok, kelkeswa kondisyon imigrasyon ou, kapab kontinye gen aksé nan sévis vil la ofri. Rele 311 oswa
ale nan nyc.gov/immigrants pou plis enfomasyon ki soti nan Biwo majistra a sou zafé imigrasyon. Anplis, gen resous disponib
sou sitwéb DOE a nan http://schools.nyc.gov/AboutUs/schools/SupportingAllStudents.htm. Y ap elaji seksyon sa a sou
sitweb nou an nan semen k ap vini la yo.

Estaf lekol ap asire tout elév ap nan yon anviwonman aprantisaj ki an sekirite epi ki bay yo sipo. Régleman DOE se pou
toujou gen lekol ki aksepte tout moun, ki pa gen arasman, bully, diskriminasyon akoz ras, koulg, relijyon, kwayans, etnisite,
orijin nasyonal, alyenaj, kondisyon sitwayente, laj, andikap, oryantasyon seksyel, seks (fi/gason) oswa pwa ko w. Nenpot
ensidan oswa pwoblem sipoze ale imedyatman devan estaf lekol Ia, k ap envestige epi pran mezi rapid.

Mesi déske ou konfye nou edikasyon pitit ou a. Pa gen anyen ki pi enpotan pase mete 1.1 milyon elév sou chemen siksé.

